
Chamakaprashna

ಚಮಕಪ್ರಶ್ನಃ

ಓಂ ಅಗ್ನಾ॑ವಿಷ್ಣೂ ಸ॒ಜೋಷ॑ಸೇಮಾ ವ॑ರ್ಧಂತು ವಾಂ ಗಿರಃ .
ದ್ಯುಮ್ನೈರ್ವಾಜೇಭ॒ಿರಾಗ॑ತಂ .ವಾಜಶ್ಚ ಮೇ ಪ್ರಸ॒ವಶ್ಚ ಮೇ॒
ಪ್ರಯತಿಶ್ಚ ಮೇ॒ ಪ್ರಸಿ॑ತಿಶ್ಚ ಮೇ ಧೀತಿಶ್ಚ॑ ಮೇ॒ ಕ್ರತುಶ್ಚ
ಮೇ॒ ಸ್ವರಶ್ಚ ಮೇ॒ ಶ್ಲೋಕಶ್ಚ ಮೇ ಶ್ರಾವಶ್ಚ ಮೇ॒ ಶ್ರುತಿಶ್ಚ
ಮೇ॒ ಜ್ಯೋತಿಶ್ಚ ಮೇ॒ ಸುವ॑ಶ್ಚ ಮೇ ಪ್ರಾ॒ಣಶ್ಚ ಮೇಽಪಾನಶ್ಚ ಮೇ
ವ್ಯಾನಶ್ಚ ಮೇಽಸುಶ್ಚ ಮೇ ಚಿ॒ತ್ತಂ ಚ॑ ಮ॒ ಆಧೀತಂ ಚ ಮೇ॒
ವಾಕ್ಚ ಮೇ॒ ಮನಶ್ಚ ಮೇ॒ ಚಕ್ಷು॑ಶ್ಚ ಮೇ॒ ಶ್ರೋತ್ರಂ ಚ ಮೇ॒
ದಕ್ಷಶ್ಚ ಮೇ॒ ಬಲಂ॑ ಚ ಮ॒ ಓಜಶ್ಚ ಮೇ॒ ಸಹಶ್ಚ ಮ॒
ಆಯುಶ್ಚ ಮೇ ಜ॒ರಾ ಚ॑ ಮ ಆ॒ತ್ಮಾ ಚ॑ ಮೇ ತ॒ನೂಶ್ಚ॑ ಮೇ ಶರ್ಮ
ಚ ಮೇ ವರ್ಮ ಚಮೇಽಙ್ಗಾನಿ ಚ ಮೇ॒ಽಸ್ಥಾನಿ ಚ ಮೇ ಪರೂꣳ’ಷಿ
ಚಮೇ ಶರೀ॑ರಾಣಿ ಚ ಮೇ .. 1..

ಜ್ಯೈಷ್ಠ್ಯಂ ಚ ಮ॒ ಆಧಿಪತ್ಯಂ ಚ ಮೇ ಮ॒ನ್ಯುಶ್ಚ॑ ಮೇ॒ ಭಾಮಶ್ಚ
ಮೇಽಮ॑ಶ್ಚ ಮೇಽಮ್ಭಶ್ಚ ಮೇ ಜೇ॒ಮಾ ಚ॑ ಮೇ ಮಹಿಮಾ ಚ॑ ಮೇ
ವರಿಮಾ ಚ॑ ಮೇ ಪ್ರಥಿ॒ಮಾ ಚ॑ ಮೇ ವ॒ರ್ಷ್ಮಾ ಚ॑ ಮೇ ದ್ರಾಘುಯಾ ಚ॑ ಮೇ
ವೃದ್ಧಂ ಚ॑ ಮೇ॒ ವೃದ್ಧಿ॑ಶ್ಚ ಮೇ ಸ॒ತ್ಯಂ ಚ॑ ಮೇ ಶ್ರ॒ದ್ಧಾ ಚ॑
ಮೇ॒ ಜಗಚ್ಚ ಮೇ ಧನಂ ಚ ಮೇ॒ ವಶಶ್ಚ ಮೇ॒ ತ್ವಿಷಿಶ್ಚ ಮೇ
ಕ್ರೀಡಾ ಚ॑ ಮೇ॒ ಮೋದ॑ಶ್ಚ ಮೇ ಜಾತಂ ಚ॑ ಮೇ ಜನಿಷ್ಯಮಾ॑ಣಂ ಚ ಮೇ
ಸೂ॒ಕ್ತಂ ಚ॑ ಮೇ ಸುಕೃತಂ ಚ॑ ಮೇ ವಿ॒ತ್ತಂ ಚ॑ ಮೇ॒ ವೇದ್ಯಂ ಚ ಮೇ
ಭೂತಂ ಚ॑ ಮೇ ಭವಿಷ್ಯಚ್ಚ॑ ಮೇ ಸು॒ಗಂ ಚ॑ ಮೇ ಸು॒ಪಥಂ ಚ ಮ
ಋ॒ದ್ಧಂ ಚ॑ ಮ॒ ಋದ್ಧಿ॑ಶ್ಚ ಮೇ ಕೢಪ್ತಂ ಚ॑ ಮೇ ಕೢಪ್ತಿ॑ಶ್ಚ
ಮೇ ಮ॒ತಿಶ್ಚ॑ ಮೇ ಸುಮ॒ತಿಶ್ಚ ಮೇ .. 2..

ಶಂ ಚ॑ ಮೇ॒ ಮಯಶ್ಚ ಮೇ ಪ್ರಿಯಂ ಚ॑ ಮೇಽನುಕಾಮಶ್ಚ॑ ಮೇ॒
ಕಾಮ॑ಶ್ಚ ಮೇ ಸೌಮನಸಶ್ಚ॑ ಮೇ ಭ॒ದ್ರಂ ಚ॑ ಮೇ॒ ಶ್ರೇಯಶ್ಚ ಮೇ॒
ವಸ್ಯ॑ಶ್ಚ ಮೇ ಯಶ॑ಶ್ಚ ಮೇ॒ ಭಗ॑ಶ್ಚ ಮೇ॒ ದ್ರವಿಣಂ ಚ ಮೇ
ಯಂತಾ ಚ॑ ಮೇ ಧ॒ರ್ತಾ ಚ॑ ಮೇ॒ ಕ್ಷೇಮಶ್ಚ ಮೇ॒ ಧೃತಿ॑ಶ್ಚ ಮೇ॒
ವಿಶ್ವಂ॑ ಚ ಮೇ॒ ಮಹಶ್ಚ ಮೇ ಸಂವಿಚ್ಚ ಮೇ॒ ಜ್ಞಾತ್ರಂ॑ ಚ ಮೇ॒

ಚಮಕಪ್ರಶ್ನಃ

ಸೂಶ್ಚ॑ ಮೇ ಪ್ರ॒ಸೂಶ್ಚ॑ ಮೇ॒ ಸೀರಂ ಚ ಮೇ ಲ॒ಯಶ್ಚ ಮ ಋ॒ತಂ ಚ॑
ಮೇ॒ಽಮೃತಂ ಚ ಮೇಽಯ॒ಕ್ಷ್ಮಂ ಚ॒ ಮೇಽನಾಮಯಚ್ಚ ಮೇ ಜೀ॒ವಾತುಶ್ಚ
ಮೇ ದೀರ್ಘಾಯುತ್ವಂ ಚ॑ ಮೇಽನಮಿತ್ರಂ ಚ॒ ಮೇಽಭ॑ಯಂ ಚ ಮೇ ಸು॒ಗಂ ಚ॑
ಮೇ॒ ಶಯನಂ ಚ ಮೇ ಸೂಷಾ ಚ॑ ಮೇ ಸು॒ದಿನಂ ಚ ಮೇ .. 3..

ಊರ್ಕ್ಚ॑ ಮೇ ಸೂ॒ನೃತಾ ಚ ಮೇ॒ ಪಯ॑ಶ್ಚ ಮೇ॒ ರಸ॑ಶ್ಚ ಮೇ
ಘೃತಂ ಚ॑ ಮೇ॒ ಮಧು ಚ ಮೇ॒ ಸಗ್ಧಿ॑ಶ್ಚ ಮೇ ಸಪೀ॑ತಿಶ್ಚ ಮೇ
ಕೃಷಿಶ್ಚ॑ ಮೇ॒ ವೃಷ್ಟಿ॑ಶ್ಚ ಮೇ ಜೈತ್ರಂ ಚ ಮ॒ ಔದ್ಭಿದ್ಯಂ
ಚ ಮೇ ರ॒ಯಿಶ್ಚ ಮೇ॒ ರಾಯಶ್ಚ ಮೇ ಪುಷ್ಟಂ ಚ॑ ಮೇ॒ ಪುಷ್ಟಿ॑ಶ್ಚ ಮೇ
ವಿ॒ಭು ಚ॑ ಮೇ ಪ್ರ॒ಭು ಚ॑ ಮೇ ಬ॒ಹು ಚ॑ ಮೇ॒ ಭೂಯ॑ಶ್ಚ ಮೇ ಪೂ॒ರ್ಣಂ
ಚ॑ ಮೇ ಪೂ॒ರ್ಣತ॑ರಂ ಚ॒ ಮೇಽಕ್ಷಿ॑ತಿಶ್ಚ ಮೇ॒ ಕೂಯವಾಶ್ಚ॒ ಮೇಽನ್ನಂ॑
ಚ॒ ಮೇಽಕ್ಷುಚ್ಚ ಮೇ ವ್ರೀಹಯಶ್ಚ ಮೇ॒ ಯವಾಶ್ಚ ಮೇ॒ ಮಾಷಾಶ್ಚ
ಮೇ॒ ತಿಲಾಶ್ಚ ಮೇ ಮುದ್ಗಾಶ್ಚ॑ ಮೇ ಖ॒ಲ್ವಾ᳚ಶ್ಚ ಮೇ ಗೋ॒ಧೂಮಾಶ್ಚ ಮೇ
ಮ॒ಸುರಾ᳚ಶ್ಚ ಮೇ ಪ್ರಿ॒ಯಂಗವಶ್ಚ ಮೇಽಣ॑ವಶ್ಚ ಮೇ ಶ್ಯಾಮಕಾಶ್ಚ
ಮೇ ನೀವಾರಾಶ್ಚ ಮೇ .. 4..

ಅಶ್ಮಾ ಚ ಮೇ॒ ಮೃತ್ತಿಕಾ ಚ ಮೇ ಗ॒ಿರಯಶ್ಚ ಮೇ॒ ಪರ್ವತಾಶ್ಚ ಮೇ॒
ಸಿಕತಾಶ್ಚ ಮೇ॒ ವನ॒ಸ್ಪತ॑ಯಶ್ಚ ಮೇ ಹಿರ॑ಣ್ಯಂ ಚ॒ ಮೇಽಯಶ್ಚ
ಮೇ॒ ಸೀಸಂ ಚ ಮೇ॒ ತ್ರಪುಶ್ಚ ಮೇ ಶ್ಯಾಮಂ ಚ॑ ಮೇ ಲೋಹಂ ಚ॑
ಮೇ॒ಽಗ್ನಿಶ್ಚ॑ ಮ॒ ಆಪಶ್ಚ ಮೇ ವೀರುಧ॑ಶ್ಚ ಮ॒ ಓಷಧಯಶ್ಚ
ಮೇ ಕೃಷ್ಟಪಚ್ಯಂ ಚ॑ ಮೇಽಕೃಷ್ಟಪಚ್ಯಂ ಚ॑ ಮೇ ಗ್ರಾ॒ಮ್ಯಾಶ್ಚ
ಮೇ ಪ॒ಶವ ಆರ॒ಣ್ಯಾಶ್ಚ ಯ॒ಜ್ಞೇನ ಕಲ್ಪಂತಾಂ ವಿ॒ತ್ತಂ ಚ ಮೇ॒
ವಿತ್ತಿಶ್ಚ ಮೇ ಭೂತಂ ಚ॑ ಮೇ॒ ಭೂತಿ॑ಶ್ಚ ಮೇ ವಸು॑ ಚ ಮೇ
ವಸತಿಶ್ಚ॑ ಮೇ॒ ಕರ್ಮ ಚ ಮೇ॒ ಶಕ್ತಿಶ್ಚ ಮೇಽರ್ಥಶ್ಚ ಮ॒
ಏಮ॑ಶ್ಚ ಮ॒ ಇತಿಶ್ಚ ಮೇ॒ ಗತಿಶ್ಚ ಮೇ .. 5..

ಅ॒ಗ್ನಿಶ್ಚ॑ ಮ॒ ಇಂದ್ರಶ್ಚ ಮೇ॒ ಸೋಮಶ್ಚ ಮ॒ ಇಂದ್ರ॑ಶ್ಚ ಮೇ ಸವಿ॒ತಾ
ಚ॑ ಮ॒ ಇಂದ್ರಶ್ಚ ಮೇ॒ ಸರಸ್ವತೀ ಚ ಮ॒ ಇಂದ್ರಶ್ಚ ಮೇ ಪೂ॒ಷಾ ಚ॑
ಮ॒ ಇಂದ್ರ॑ಶ್ಚ ಮೇ ಬೃಹ॒ಸ್ಪತಿಶ್ಚ ಮ॒ ಇಂದ್ರ॑ಶ್ಚ ಮೇ ಮಿ॒ತ್ರಶ್ಚ
ಮ॒ ಇಂದ್ರ॑ಶ್ಚ ಮೇ ವರುಣಶ್ಚ ಮ॒ ಇಂದ್ರಶ್ಚ ಮೇ॒ ತ್ವಷ್ಟಾ ಚ
ಮ॒ ಇಂದ್ರ॑ಶ್ಚ ಮೇ ಧಾ॒ತಾ ಚ॑ ಮ॒ ಇಂದ್ರ॑ಶ್ಚ ಮೇ॒ ವಿಷ್ಣುಶ್ಚ ಮ॒
ಇಂದ್ರ॑ಶ್ಚ ಮೇ॒ಽಶ್ವಿನೌ॑ ಚ ಮ॒ ಇಂದ್ರ॑ಶ್ಚ ಮೇ ಮ॒ರುತಶ್ಚ ಮ॒
ಇಂದ್ರ॑ಶ್ಚ ಮೇ॒ ವಿಶ್ವೇ ಚ ಮೇ ದೇ॒ವಾ ಇಂದ್ರಶ್ಚ ಮೇ ಪೃಥಿವೀ ಚ॑
ಮ॒ ಇಂದ್ರ॑ಶ್ಚ ಮೇಽನ್ತರಿ॑ಕ್ಷಂ ಚ ಮ॒ ಇಂದ್ರ॑ಶ್ಚ ಮೇ ದ್ಯೌಶ್ಚ
ಮ॒ ಇಂದ್ರ॑ಶ್ಚ ಮೇ ದಿಶ॑ಶ್ಚ ಮ॒ ಇಂದ್ರಶ್ಚ ಮೇ ಮೂರ್ಧಾ ಚ॑ ಮ॒

ಇಂದ್ರ॑ಶ್ಚ ಮೇ ಪ್ರ॒ಜಾಪತಿಶ್ಚ ಮ॒ ಇಂದ್ರ॑ಶ್ಚ ಮೇ .. 6..

ಅ॒ꣳꣳಶುಶ್ಚ ಮೇ ರ॒ಶ್ಮಿಶ್ಚ॒ ಮೇಽದಾ᳚ಭ್ಯಶ್ಚ॒ ಮೇಽಧಿಪತಿಶ್ಚ
ಮಉಪಾꣳꣳಶುಶ್ಚ ಮೇಽನ್ತರ್ಯಾಮಶ್ಚ ಮ ಐಂದ್ರವಾಯ॒ವಶ್ಚ
ಮೇ ಮೈತ್ರಾವರುಣಶ್ಚ॑ ಮ ಆಶ್ವಿ॒ನಶ್ಚ ಮೇ ಪ್ರತಿಪ್ರಸ್ಥಾನಶ್ಚ ಮೇ
ಶು॒ಕ್ರಶ್ಚ ಮೇ ಮಂಥೀ ಚ॑ ಮ ಆಗ್ರಯ॒ಣಶ್ಚ ಮೇ ವೈಶ್ವದೇ॒ವಶ್ಚ॑
ಮೇ ಧ್ರುವಶ್ಚ ಮೇ ವೈಶ್ವಾನರಶ್ಚ॑ ಮ ಋತುಗ್ರ॒ಹಾಶ್ಚ
ಮೇಽತಿಗ್ರಾ॒ಹ್ಯಾಶ್ಚ ಮ ಐಂದ್ರಾ॒ಗ್ನಶ್ಚ ಮೇ ವೈಶ್ವದೇವಶ್ಚ॑
ಮೇ ಮರುತ್ವತೀಯಾಶ್ಚ ಮೇ ಮಾಹೇಂ॒ದ್ರಶ್ಚ ಮ ಆದಿತ್ಯಶ್ಚ॑
ಮೇ ಸಾವಿತ್ರಶ್ಚ॑ ಮೇ ಸಾರಸ್ವತಶ್ಚ ಮೇ ಪೌಷ್ಣಶ್ಚ ಮೇ
ಪಾತ್ನೀವತಶ್ಚ ಮೇ ಹಾರಿಯೋಜನಶ್ಚ ಮೇ .. 7..

ಆಗ್ನೀಧ್ರಂ ಚ ಮೇ ಹವಿ॒ರ್ಧಾನಂ ಚ ಮೇ ಗೃ॒ಹಾಶ್ಚ ಮೇ॒ ಸದ॑ಶ್ಚ
ಮೇ ಪುರೋಡಾಶಾ᳚ಶ್ಚ ಮೇ ಪಚತಾಶ್ಚ॑ ಮೇಽವಭೃ॒ಥಶ್ಚ ಮೇ

ಯ॒ಜ್ಞೇನ॑ ಕಲ್ಪತಾಂ॒ ವಾಗ್ಯಜ್ಞೇನ॑ ಕಲ್ಪತಾಮಾ॒ತ್ಮಾ ಯ॒ಜ್ಞೇನ॑ ಕಲ್ಪತಾಂ

ಚ ಮ॒ ಏಕಾದಶ ಚ ಮೇ॒ ತ್ರಯೋದಶ ಚ ಮೇ॒ ಪಂಚದಶ ಚ
ಮೇ ಸ॒ಪ್ತದಶ ಚ ಮೇ॒ ನವ॑ದಶ ಚ ಮ॒ ಏಕವಿꣳಶತಿಶ್ಚ
ಮೇ॒ ತ್ರಯೋವಿꣳಶತಿಶ್ಚ ಮೇ॒ ಪಂಚವಿꣳಶತಿಶ್ಚ
ಮೇ ಸ॒ಪ್ತವಿꣳ’ಶತಿಶ್ಚ ಮೇ॒ ನವ॑ವಿꣳಶತಿಶ್ಚ
ಮ॒ ಏಕ॑ತ್ರಿꣳಶಚ್ಚ ಮೇ॒ ತ್ರಯ॑ಸ್ತ್ರಿꣳಶಚ್ಚ ಮೇ॒
ಚತ॑ಸ್ರಶ್ಚ ಮೇ॒ಽಷ್ಟೌ ಚ॑ ಮೇ॒ ದ್ವಾದಶ ಚ ಮೇ॒ ಷೋಡಶ
ಚ ಮೇ ವಿꣳಶ॒ತಿಶ್ಚ॑ ಮೇ॒ ಚತು॑ರ್ವಿꣳಶತಿಶ್ಚ
ಮೇ॒ಽಷ್ಟಾವಿꣳ’ಶತಿಶ್ಚ ಮೇ ದ್ವಾತ್ರಿꣳ’ಶಚ್ಚ ಮೇ॒
ಷಟ್ತ್ರಿꣳ’ಶಚ್ಚ ಮೇ ಚತ್ವರಿ॒ꣳꣳಶಚ್ಚ॑ ಮೇ॒
ಚತು॑ಶ್ಚತ್ವಾರಿꣳಶಚ್ಚ ಮೇಽಷ್ಟಾಚ॑ತ್ವಾರಿꣳಶಚ್ಚ ಮೇ॒
ವಾಜ॑ಶ್ಚ ಪ್ರಸವಶ್ಚಾಪ॒ಿಜಶ್ಚ॒ ಕ್ರತು॑ಶ್ಚ ಸುವಶ್ಚ
ಮೂರ್ಧಾ ಚ॒ ವ್ಯಶ್ನಿ॑ಯಶ್ಚಾಂತ್ಯಾಯನಶ್ಚಾಂತ್ಯಶ್ಚ ಭೌವನಶ್ಚ
ಭುವ॑ನ॒ಶ್ಚಾಧಿಪತಿಶ್ಚ .. 11..
ಓಂ ಇಡಾ॑ ದೇವ॒ಹೂರ್ಮನುರ್ಯಜ್ಞನೀರ್ಬೃಹ॒ಸ್ಪತಿರುಕ್ಥಾಮ॒ದಾನಿ
ಶꣳಸಿಷ॒ದ್ವಿಶ್ವೇದೇ॒ವಾಃ ಸೂ᳚ಕ್ತವಾಚಃ॒ ಪೃಥಿವೀಮಾತರ್ಮಾ ಮಾ
ಹಿꣳಸೀರ್ಮಧು॑ ಮನಿಷ್ಯೇ ಮಧು ಜನಿಷ್ಯೇ ಮಧು ವಕ್ಷ್ಯಾಮಿ॒
ಮಧು ವದಿಷ್ಯಾಮಿಮಧುಮತೀಂ ದೇವೇಭ್ಯೋ ವಾಚ॑ಮುದ್ಯಾಸꣳ
ಶುಶ್ರೂಷೇಣ್ಯಾಂ ಮನು॒ಷ್ಯೇಭ್ಯಸ್ತಂ ಮಾ ದೇ॒ವಾ ಅ॑ವಂತು ಶೋ॒ಭಾಯೈ
ಪ॒ಿತರೋಽನು॑ಮದಂತು..
ಓಂ ಶಾಂತಿಃ ಶಾಂತಿಃ॒ ಶಾಂತಿಃ ..
(..ಇತಿ ಶ್ರೀ ಕೃಷ್ಣಯಜುರ್ವೇದೀಯ ತೈತ್ತಿರೀಯ ಸಂಹಿತಾಯಾಂ
ಚತುರ್ಥಕಾಂಡೇ ಸಪ್ತಮಃ ಪ್ರಪಾಠಕಃ ..)
See namakam with laghunyAsaH in a separate file.

Encoded and proofread by Rajagopal Iyer, Rekha Venkatesh

Chamakaprashna

pdf was typeset on July 17, 2022

4 sanskritdocuments.org



ಚಮಕಪ್ರಶ್ನಃ

Please send corrections to sanskrit@cheerful.com

chamaka.pdf 5


	Document Information
	Document Text
	Document Credits

